
					এই পাতাটির মুদ্রণ সংশোধন করা প্রয়োজন। 
অরপরতন b(
সুদৰ্শন। অমন করে নয়, চীৎকার করে বজ্রগর্জনে—আমার কান থেকে অন্য সকল কথা ডুবিযে দিয়ে। রাজা আমাকে এত সহজে ছেড়ে দিয়ে না, যেতে দিয়ে না।
সুরঙ্গম। ছেড়ে দেবেন, কিন্তু যেতে দেবেন কেন ?
সুদৰ্শনা। যেতে দেবেন না ? আমি যাবই।
সুরঙ্গমা। আচ্ছা যাও ।
সুদৰ্শনা। আমার দােষ নেই। আমাকে জোর করে তিনি ধরে রাখতে পারতেন। কিন্তু রাখলেন না। আমাকে বাধলেন না— আমি চললুম। এইবার তার প্রহরীদের হুকুম দিন, আমাকে ঠেকাক । সুরঙ্গমা। কেউ ঠেকাবে না। ঝড়ের মুখে ছিন্ন মেঘ যেমন অবাধে চলে তেমনি তুমি অবাধে চলে
श९g :
সুদৰ্শনা। ক্রমেই বেগ বেড়ে উঠছে— এবার নােঙর ছিডল। হয়তো ডুবাব কিন্তু আর ফিরব না ।
또 2R
8
রাজপথ
নাগরিকদলের প্রবেশ
প্রথম । এটি ঘটালেন আমাদের রাজকন্যা সুদৰ্শন । দ্বিতীয় । সকল সর্বনাশের মূলেই স্ত্রীলোক আছে। বেদেই তো আছে— কী আছে বলো-না হে বঁটুকেশ্বর— তুমি বামুনের ছেলে ।
তৃতীয় । আছে, আছে বৈকি। বেদে যা খুঁজবে তাই পাওয়া যাবে- অষ্টবক্র বলেছেন, নারীণাঞ্চ নখিনাঞ্চ শৃঙ্গণাং শাস্ত্রপাণিনাং— অর্থাৎ কিনা—
দ্বিতীয় । আরে, বুঝেছি। বুঝেছি— আমি থাকি তর্করত্নপাড়ায়— অনুস্বার-বিসর্গের একটা ফোটা । আমার কাছে এড়াবার জো নেই ।
প্রথম । আমাদের এ হল যেন কলির রামায়ণ । কোথা থেকে ঘরে ঢুকে পড়ল দশমুণ্ড রাবণ, আচমকা লঙ্কাকাণ্ড বাধিয়ে দিল ।
তৃতীয় । যুদ্ধের হাওয়া তো চলছে, এ দিকে রাজকন্যা যে কোথায় আদর্শন হয়েছেন কেউ খোজ পায় না । মহারাজ তো বন্দী, এ দিকে কে যে লড়াই চালাচ্ছে তারও কোনো ঠিকানা নেই । দ্বিতীয় । কিন্তু আমি ভাবছি, এখন আমাদের উপায় কী ? আমাদের ছিল এক রাজা, এখন সাতটা হতে চলল, বেদে পুরাণে কোথাও তো এর তুলনা মেলে না । প্রথম । মেলে বৈকি।-- পঞ্চপাণ্ডবের কথা ভেবে দেখো । তৃতীয় । আরো সে হল পঞ্চপতি— প্রথম । একই কথা । তারা হল পতি, এরা হল নৃপতি ! কোনোটারই বাড়াবাড়ি সুবিধে নয় । তৃতীয় । আমাদের পাঁচকড়ি একেবারে বেদব্যাস হয়ে উঠল হে— রামায়ণ মহাভারত ছাড়া কথাই কয় না ।
দ্বিতীয় । তোরা তো রামায়ণ মহাভারত নিয়ে পথের মধ্যে আসর জমিয়েছিস, এ দিকে আমাদের নিজের কুরুক্ষেত্রে কী ঘটছে খবর কেউ রাখিস নে ।
প্রথম । ওরে বাবা— সেখানে যাবে কে ? খবর যখন আসবে তখন ঘাড়ের উপর এসে আপনি পড়বে— জানতে বাকি থাকবে না ।
দ্বিতীয় । ভয় কিসের রে ? প্রথম । তা তো সত্যি। তুমি যাও-না ! তৃতীয় । আচ্ছা, চলো-না ধনঞ্জয়ের ওখানে । সে সব খবর জানে । দ্বিতীয়। না জানলেও বানিয়ে দিতে জানে। [সকলের প্রস্থান

		 এই পাতা শেষ সম্পাদিত হয়েছে ১২:১০টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

